
Pasiuna – Sa Unsang Paagi Ang Pagkat-on sa 

Kinaiya sa Dios Nakapanalangin sa Akong 

Pagpangulitawo 
 

Enoch Khandagle 
 
 

Minahal nga Magbabasa, 
 

Kon nakapangasawa ka, nakaangkon kag kaayohan, ug nagpadayag kana 
nga maayo ang Ginoo kanimo. - Panultihon 18:22. 

 

Mga panalangin sa ngalan sa atong Amahan ug sa Iyang Hinigugma. 

Nagpasalamat ko sa atong Langitnong Amahan ug sa Iyang minahal nga 

Anak sa paghatag nako og pribilehiyo sa pagsulat og pasiuna niini nga 

gamay’ng libro. Sa akong pagsulat niini nga pasiuna gihangyo ko ang Ginoo 

nga pun-on ako sa Iyang Balaang Espiritu ug panalanginan ka usab, minahal 

nga magbabasa. 
 

Ako si Enoch Khandagle ug ako 34 anyos nga Seventh-Day Adventist gikan sa 

India. Pinaagi sa grasya sa Dios kining gamay’ng libro nga tumong sa 

kaminyoon naggumikan sa akong kasal nga nahitabo kaniadtong 29 Enero 

2023. Ang tagsulat niining gamay’ng libro mao si - Igsoon Danny Brown – 

mahigugmaon sa Dios nga akong higala diha kang Kristo. Sa dili pa ko 

mosulti kanimo og dugang mahitungod sa tagsulat ug kining gamay’ng libro, 

tugoti ako nga isulti kanimo kung sa unsa nga pamaagi nako gipakaslan ang 

akong matahum nga asawa nga si Julia ug ang mga pakigbisog sa dalan nga 

akong naagian. 
 

Kay may kalabutan ug suod nga pamilya mi ni Julia, kami magkaila na sukad pa sa 

among pagkabata. Halos nagdako na ming duha sa usa ka panimalay nga nominal 

nga Adventist. Makaingon ko nga halos hapit tungod kay ang Papa ni Julia usa ka 

Katoliko ug ang iyang mama usa ka mahadlokon sa Dios nga Adventist. Sa pikas 

bahin, ika-3 nga henerasyon nga Adventist ang akong amahan ug gipadako ang 

akong inahan sa usa ka matinud-anon nga pamilya nga nagsimba sa Domingo. 

 

Karon ania ang dili maayo nga bahin: bisan unsa pa ka maayo ang 

pagpaningkamot sa atong mga ginikanan nga mahiusa ang pamilya, dili sila 

makahimo og maayong pamilya. Niining tanan, ang maayong bahin mipili si 

Julia ug ako sukad pa sa pagkabata sa pagsunod sa Pagtuo sa Adventist. Bisan 

pa niana, mitubo kita diha kang Kristo sa lain-laing mga lakang ug lain-laing 

mga paagi. 

 

Samtang nagpuyo ko sa usa ka Adventist nga kampus, nahibal-an ko na pag-

ayo ang pagtuo sa Adventist. Isip usa ka maayong Adventist, naningkamot ko 

sa pagpahimuot sa Ginoo sa tanang paagi. Naga-ampo ako ug naga-basa sa 

akong Bibliya buntag ug gabii, ug ginabantayan ang Igpapahulay hangtod sa 

pagsalop sa adlaw. Nagabayad usab ako kanunay sa akong ikapulo usahay 

nagapuasa. Sa edad nga 24 (tuig 2013), kombinsido ko nga nakaila kaayo ko 

sa Dios. Apan ang tinuod, wala ako makaila sa tinuod nga Dios sama Kaniya. 

Nagsakit ko, nabug-atan pag-ayo sa espirituhanong paagi ug napuno sa 

pagpakamatarong sa kaugalingon hangtod sa ngilit sa akong kalag. 

 

Gikinabuhi nako kini nga kinabuhi sa labing menos 3 ka tuig hangtod sa 2016 

nakit-an nako ang mensahe sa Kinaiya sa Dios sa tabang sa usa ka 

misyonaryo nga Amerikano. Samtang ginatun-an nako kini nga mensahe ug 

gidawat kini sa tibuok nakong kasingkasing, ang akong kinabuhi nagbag-o 

pag-ayo alang sa tinuod nga Himaya sa Dios. Sa pagkatinuod kana nga 

panahon abi nakog nausab na gyud ko. Apan sama sa ilang giingon, “MAS 

DALI ISULTI KAYSA BUHATON”. Kinahanglan pa nakong makakat-on og 

daghang mga butang mahitungod sa kinaiya sa Dios ug pagdiskarga sa 

daghan nakong mga sayop nga mga pagtuo ug mga kinaiya. Wala ko kahibalo 

kung unsa ang muabotay sa akong dalan ug kung unsa nga pamaagi 

pagasulayan ug pagabag-ohon ngadto sa imahe sa Dios. 

Nahimamat nako si Julia sa India sa ting-init sa Abril. Mibisita si Julia, iyang 

ig-agaw, iyang igsoong lalaki, ug iyang mama sa among pamilya sa sulod sa 

duha ka mubo nga semana. 27 anyos ko ug si Julia 25 anyos. Magkaila na mi 

sa mga bata pa, apan niadtong ting-init nagkaila mi sa mga hamtong na. Sa 

wala madugay nahibal-an namo nga nalipay kami sa panag-uban sa usag usa 

ug, sa among katingalahan, kami nahigugma sa ikaduha nga semana. Wala 

madugay nahuman ang bakasyon ni Julia ug iyang pamilya ug gikinahanglan 

nga mobalik sila sa United Kingdom (UK). Bisag layo, gipili namo nga 

higugmaon ang usag usa sa kinasingkasing. Apan kana dili igo. Adunay 

daghang mga butang nga among kat-unan bahin sa usag-usa. 

 

Ingong Indian nga lalaki, naghunahuna bahin sa usa ka babaye nga nagpuyo 

sa kasadpan nahadlok ko nga si Julia dili mahinadlokon sa Dios. Oo, si Julia 

adunay usa ka kasadpan nga bahin apan dili ingon nga wala siyay Ginoo. 

Sama sa bisan kinsang Adventist, miadto siya sa simbahan sa Igpapahulay, 

nagasuporta sa iyang mama ug igsoon, ug halos nag-atiman usab sa iyang 

namatay nga amahan nga nagpuyo kaniadto sa Austria. Usa siya sa labing 

nindot nga kalag nga mahimo nimo nga makauban. Apan, sa akong 

hunahuna, medyo layo siya sa akong tradisyonal nga ideya sa Indian nga 

pamaagi sa usa ka babaye. Kadto nakapaguol kanako ug mao kini ang 

misunod. 

 

Samtang nag-istoryahanay mi sa telepono kada adlaw nagsugod ko sa 

pagkat-on mahitungod sa pipila ka katingad-an nga mga pamaagi sa 

pagkinabuhing walay Dios sa UK. Nahadlok ko nga kini nga estilo sa kinabuhi 

adunay lawom nga impresyon kang Julia. Sanglit kasagaran niyang gigugol 

ang iyang panahon uban sa iyang dili mga Kristohanong mga kauban human 

sa trabaho, nahadlok ko pag-ayo nga ilang ipahilayo siya sa Dios. Sa 

kahiladman sa akong kasingkasing, aduna koy katuyoan nga buwagan si Julia 

kung dili nako siya makita nga mosunod sa Dios sama sa akong ginabuhat. 

 



7 
 

Apan ang tinuod dili gyud ko gusto nga makigbulag. Sugod pa lang diay to sa 

among relasyon ug gamay ra akong nahibal-an bahin kang Julia. Busa, ang 

pagpadayon sa usa ka relasyon uban kaniya gibati ko nga sama sa 

pagpunting sa kangitngit. Walay daotan kang Julia. Ang akong mga kahadlok 

ug mga pangagpas nagdala kanako sa pagduha-duha kung kauban ba nako 

ang husto nga tawo. Nahadlok ko nga kini nga relasyon magpahilayo kanako 

sa Dios. Busa, gihimo nako nga misyon sa akong kinabuhi ang paggiya kaniya 

nga mas duol sa Dios. Gidominaran ug gikontrol nako ang mga kalihokan sa 

kinabuhi ni Julia aron mapaduol siya sa Dios. Gipugos nako siya nga mag 

debosyon ming duha, buntag ug gabii. 

 
Pagkaluoy nga Julia usahay mobati nga nabug-atan pag-ayo ug muhilak. 

Makadaghang higayon nga masuko siya nga mohangyo nako nga hunongon 

na nako ang pagkontrolar niya. Akong kanunay mabati nga nasuko siya nako 

kay di siya ganahan mag-ampo. Apan sa akong katingala, kanunay siyang 

mag-ampo uban kanako bahin sa tanang maayong butang nga akong gisulti 

kaniya nga buhaton. 

 
Sa paglabay sa mga bulan, nakita nako nga mas daghan ang akong sayop 

kaysa niya. Una, wala gayud nako tugoti ang Dios sa pag-atiman sa akong 

mga pagduhaduha ug kahadlok. Gilapas nako ang iyang malumo nga dili 

mapinugsanon nga mga pamaagi aron mahimong agalon sa akong 

kapalaran. Ikaduha, sa dihang walay rason, nagduda ko kang Julia ug nasayop 

sab sa paghukom kaniya. Ako mahukmanon, nagkontrolar, nagdominar, ug 

nagpakamatarong sa kaugalingon. 

 

Sa dihang ang Dios mitabang kanako nga makaamgo sa akong sala, ako 

naghinulsol niini. Nakita nako ang dagkong mga panalangin ug kalipay nga 

midagayday sa among relasyon. Mahigugmaon nga nagpasakop si Julia sa akong 

pagpanguna nga walay puwersa’g kabalaka ug nagalantaw siya sa akong 

kaayuhan. Sa mainampoon ug pinaagi sa kanunay nga paghisgot bahin sa mga dili 

pagsinabtanay, si Julia ug ako naningkamot nga mahipalayo sa kahigawad nga 

akong nahiagoman kaniya. 

 

Pinaagi sa grasya sa Dios, akong nakat-unan nga ang kagawasan sa pagpili 

maoy sukaranang katungod sa usa ka tawo. Walay tawo nga perpekto ug 

busa ang mga butang mahimong makadaot sa usa ka relasyon kung dili nato 

itugyan ang atong mga kahadlok ug pagduhaduha ngadto sa Dios. Adunay 

dagkong mga panalangin kung aha ang mga paagi sa Dios ginabuhat. Adunay 

usa lamang ka paagi ug kana mao si Jesu-Kristo. 

 
Bulahan kaayo mi nga nakauban si igsoon Danny Brown sa among kasal. 

Siya tinuod nga napuno sa Espiritu ni Kristo. Ang among mga pamilya, mga 

higala ug akong minahal nga asawa ganahan kayo kang kuya Danny isip usa 

ka tawo. Giandam niya kini nga mga mensahe aron ipaambit sa mga 

pamilya sa kasal, mga paryente, ug mga higala lima ka adlaw sa wala pa ang 

among kasal. Mapasalamaton kaayo kami nga si igsoon Danny nakaabot sa 

Pune, India ug gipaambit kanamo kini nga mensahe. Niining gamay’ng libro, 

iyang gipresentar ang bililhong mga kamatuoran nga hinungdanon sa 

espirituwal nga pag-andam sa usa sa pagsulod sa malipayong kaminyoon. 

Pagkabuotan gayud niya nga gihimo niya kini nga mga mensahe nga 

maanaa sa usa ka gamay’ng libro. Hinaut nga panalanginan siya sa Dios ug 

ang iyang pamilya ug ang ministeryo. 

1 Adlaw – Ang Hinungdan sa Kaminyoon 

Ang kaminyoon halos nawad-an na sa iyang kaanyag sa atong panahon ug 

edad. Ang kamahinungdanon niini ingon og mikunhod tungod sa pag –abut 

sa pagpugong sa pagpanganak, nga nahimong kita makahimo’g sekso nga 

binuhatan nga walay kabalaka mahitungod sa pagbaton ug mga anak. Sa 

wala pa ang pagpugong sa pagpanganak, ang kaminyoon mao ang paghan-

ay sa sekso nga binuhatan sa katilingban aron masiguro nga ang mga bata 

adunay mga ginikanan. 

Ang akong igsoon nga babaye bag-o lang naminyo sa iyang uyab. Silang 

duha dili relihiyoso. Napulo na sila ka tuig nag-ipon, ug sila tapad na sa 

pagtulog. “Busa unsay kalainan sa pagminyo?” nangutana akong mama. 

Siyempre adunay tubag, kay ang katilingban kanunay adunay mga lagda, 

bisan ang gawasnon nga katilingban sama sa America. Ang kaminyoon mao 

ang nagpalig-on sa relasyon, tungod kay mas nahimong lisud makigbulag- 

legal ug sosyal. Giingnan pa gani siya sa iyang ugangan nga babaye nga dili 

maalamon nga dugay siya dili magminyo, kay ang risgo mas dako sa babaye 

tungod kay dili siya mahatagan ug bili samtang siya nagkatigulang na. Ug 

bisan kung mahimo nga kita magpuyo ug matulog nga magkauban nga dili 

minyo sa karong sekular nga katilingban, ang adunay usa ka bata nga dili pa 

minyo- kana hilabihan ra gayud kaayo. 

Busa nganong ang katilingban nag-ingon nga kita kinahanglan nga 

magminyo? Gibuhat nato kini tungod kay naghunahuna kita nga 

gikinahanglan ang pag-sulti nga minyo ta aron makabaton og mga anak. O 

maulaw ta nga mahimong mag-inusara samtang ang anaa sa atong palibot 

mga minyo na (mao kini akong ginabati usahay). O gipugos kita sa atong 

paryente ug gihikay nga kita makasal sa usa ka tawo. O gibuhat nato kini 

aron ipakita ang atong saad sa atong uyab, usa ka marka sa 

pagkamaunongon nga dili na ta mangita og laing romantiko nga relasyon. 

Kini mao ang mga landong sa orihinal nga hinungdan sa kaminyoon, kay ang 

kaminyoon mao ang mahimayaong bato sa orihinal nga paglalang sa tawo. 

Ang kaminyoon labaw pa mahitungod sa kalipay ni Adan ug Eba. 

Importante kini kung unsaon pagpanalipod sa Dios sa Iyang kaugalingon 

batok sa mga akusasyon ni Satanas. Kini magpakita sa panaghiusa nga Iyang 

gusto, usa ka putli, balaan nga relasyon, ug sa unsa nga paagi niya nakita 

ang kalihokan sa usa ka pamilya. Diha sa gamay ipakita sa Dios ang katahum 

kung sa unsa nga pamaagi siya magadumala. 

 

Unya miingon ang Ginoong Dios, “Dili maayo nga mag-

inusara ang tawo Buhatan ko siya ug katabang nga angay 

kaniya. (Genesis 2:18) 

 

Gilalang ba sa Dios si Adan ug Eba sa samang higayon? Gisultihan  ba Niya 

silang duha nga magbantay sa tanaman? Dili, una Niyang gibuhat si Adan. 

Wala dayon Niya himoa si Eba ug ignan si Adan: “Pangasawaa kana siya ug 

paghimo kamo’g anak.” Dili siya ingon niana nga Amahan. Gibati nako nga 

ako bulahan pag-ayo nga ang akong mga ginikanan wala magpugos kanako 

sa paghatag kanila og mga apo (apan akong lola gusto). Dili ingon nga sayop 

ang pagtinguha og mga apo! Apan ang kinabuhi lisod na daan sa wala pay 

kapit-os sa paghimo ug bata! Angay ba ko nga magminyo kay tungod gusto 

lang nako makabaton ug anak? Dili kana mahimo nga patas sa akong asawa, 

kinahanglan nako siya pakaslan tungod kay gihigugma nako siya! Kay basin 

diay dili siya mabuntis? Isalikway ba nako siya sama ni King Henry VIII? 

Unsay nahitabo human miingon ang Ginoo, “Dili maayo nga mag-inusara ang 

tawo…” Gidala sa Dios ang tanang mananap ngadto kang Adan ug 

gipangalanan ni Adan silang tanan. Ngano man? Ang pagngalan sa mga 

hayop nagsiguro nga siya adunay responsibilidad ibabaw nila; kung atong 

nganlan ang atong mga binuhi sila mahimong labi pa nga bahin sa atong 

pamilya. Pinaagi niini nga proseso si Adan nakaamgo usab nga siya nag-

inusara; dili siya makahimo sa husto ug lawom nga pagpakigsulti sa iyang 

kinahiladman nga mga hunahuna uban ang mga mananap. Tingali makakita 

pa siyag pipila kanila nga magtinagurha. Gusto niya nga adunay usa ka tawo 

nga mahimo niya nga adunay lawom nga katumanan sa relasyon. 

 “Busa ginganlan sa tawo ang tanang mananap nga 

nagapuyo sa yuta apil ang mga mananap nga nagalupad. 

Apan walay usa niining mga mananap nga angay 

mahimong kaabag ni Adan.” (Genesis 2:20) 
 

Karon andam na siya alang sa kasal. Kung gihimo pa lang sa Dios si Eba sa 

yuta nga wala si Adan miagi sa proseso uban sa mga mananap nga 

nakapaamgo ni Adan sa iyang kakulangon, tingali pagkita niya sa babaye 

muingon siya: “Kinsa diay na siya? Ayo ra ko nga mag-inusara, salamat.” 

Apan karon si Adan adunay kinasingkasing nga tinguha sa usa ka kapikas, 

busa siya andam na nga magminyo. Iya nga nahibal-an kung unsa ka bililhon 

ang usa ka kauban. Nanghinaut ko nga mailhan usab nato kung unsa ka 

bililhon ang hinatag sa Dios nga kauban – sa dili pa kita magminyo. 

Kon nakapangasawa ka, nakaangkon kag kaayohan, ug 

nagpadayag kana nga maayo ang Ginoo kanimo. (Proverbs 

18:22) 

 

Apan sama sa bata pa ta, kasagaran wala nato ginahatagag bili si Jesus, 

usahay kinahanglan natong modako ug mohamtong pag-ayo sa dili pa nato 

maamgohan kung unsa ka bililhon ang usa ka kapikas. Sa akong padulong sa 

pagkatigulangon, akong naamguhan kung unsa ka bililhon ang kalig-on. 

Atong tan-awon ang mga tawo nga matahum nga nagkatigulang. Atong 

amgohon kung unsa ka dako kini tungod sa kalig-on nga kaminyoon. Dili nato 

kini isipon nga walay hinungdan, sama sa mga tawo nga adunay bulawan ug 

wala makaamgo sa bili niini. 

 

Ang nagkahiusang bugkos tali sa bana ug asawa mao ang pundasyon sa tanang 

mga anak aron sa pagtubo ug pagpamunga. Mahatagan si Adan ug Eba ug gahum 

sa paghulma sa kapalaran sa ilang mga anak, ug sa ingon sila anaa sa dagway sa 

Dios ug sa Iyang Anak nga maoy mubantay sa pagtubo sa ilang mga anak. 

 

Ang mga anghel dili makabaton ug mga anak. Kini nga gahum ug bag-ong 

kinabuhi gihatag sa Dios kanato pinaagi sa panaghiusa sa kaminyoon. Ang mga 

anghel gitahasan nga mahimong atong mga magbalantay, sila makakita gayud 

kung sa unsa nga pamaagi ang usa ka pamilya molihok. Ang mga manulonda 

makakat-on sa lawom nga nagpahiping mga prinsipyo sa kung unsa ang 

makahatag sa pamilya ug kalipayan, mga prinsipyo nga wala nila nahibal-an 

kaniadto. Mao kini ang dakong leksyon nga gusto sa Dios nga ilang makat-

unan – unsa ka seryoso ug kalisud, apan matahum ug makatagbaw, ang 

pagbaton ug pamilya. Nga ang papel sa Dios isip Dios ingong Amahan, dili 

ingong diktador, ug ang diktadurya dili gayod maoy hustong paagi sa 

pagdumala sa pamilya. Ang tawo nga magpugos sa iyang pamilya sa mapintas 

nga paagi dili makahatag ug hingpit nga kalipay nga mabatonan sa mga 

manulonda ilalom sa Dios. Mao kini ang paagi nga ang Dios makadaog sa 

Dakong Kontrobersiya: pinaagi sa tawhanong pamilya nga usa ka leksyon sa 

tibuok uniberso nga masabtan sa tanan ug sa ingon: 

…Iya kining hatagan ug katapusan; ang kasamok dili kini 

moabut sa makaduha ka higayon. (Nahum 1:9) 

2 Adlaw – Usa ka Unod 

Sa dihang usa pa ako ka bata, nagsulti ako sama sa usa ka 

bata, naghunahuna ako sama sa usa ka bata, 

nangatarongan ako sama sa usa ka bata. Sa dihang nahimo 

na akong hamtong, akong gisalikway ang binate nga mga 

butang. (1 Corinto 13:11) 

Sa batan-on pa ako, ang pagkalig-on akong gipasagdan; mas gidayeg ko ang 

pagkamamugnaon nga dili mulahotay og ang dili makontrolar nga gugma 

sa kinabuhi. Gidayeg nako ang kagawasan sa pagkainusara, ang pagpadako 

sa usa ka pamilya akong giisip nga laay ug kapoy – unsa imong buhaton kung 

dili ka molampos sa kinabuhi. Sama sa giingon sa mga tawo bahin sa mga 

artist: “kadtong dili molampos sa ilang linya – musika, dibuho, ug uban pa 

– mahimong mga magtutudlo” – ug sa ingon ang mga magtutudlo wala 

ginatagad ug nakita nga mga pakyas (ilabi na ang mga magtutudlo sa art). 

Ang usa ka tawo nga naghunahuna niini nga paagi, nga ang bili tua sa tanang 

binuhatan ug pasundayag ug himaya dinhi sa kalibutan, dili makahatag ug 

bili sa pamilya, ug tingali dili pa andam nga makabaton ug usa ka pamilya – 

sa ingon niini tanan mao ang diborsyo sa kalibutan. 

Apan dili nato mapugos ang tawo sa iyang paghamtong. Dili nimo 

masultihan ang tawo sa tanan ug magdahum nga makuha nila kini dayon. 

Mosalig unta ang ilalom sa atoa kung atoa sila nga sultihan, sama sa akong 

gibuhat bag-o lang ngadto sa usa ka batan-ong babaye sa NE India, nga 

“kung mukaon ka ug kendi sa tibuok adlaw makabaton kag mga lungag sa 

ngipon sa umalabot!” Apan kinahanglan niya nga makasinati mismo sa 

pipila ka mga lungag sa ngipon alang sa iyang kaugalingon, ug hinaut nga 

dili siya masuko sa Dios bahin niini. Sa samang paagi ang katawhan 

kinahanglang makaamgo sa bug-os nga kamatuoran sa pahayag ni Kristo: 

“Ang tawo dili mabuhi sa tinapay lamang, kondili sa matag pulong nga 

magagula sa baba sa Dios.” Ug hinaut nga dili kita masuko sa Dios sa tanang 

pag-antos nga atong naagian tungod sa pagbaliwala sa Iyang mga pulong 

kanato. 

Busa nahibalo ang Dios nga kinahanglang masinati una nato ang mga 

butang, ug kana ang gibuhat sa Dios para kang Adan. Gihatagan niya si Adan 

sa pagbati nga manginahanglan ug usa ka asawa, pinaagi sa iyang kasinatian 

nga wala siya napuno sa iyang relasyon sa mga hayop (gihatagn siya og 

higayon nga sulayan!). 

Ug si Adan mihatag ug mga ngalan sa tanan nga 

kahayopan, ug sa mga langgam sa kahanginan, ug sa 

matag mananap sa kapatagan; apan alang kang Adan 

adunay wala nahikaplagan nga katabang nga angay alang 

kaniya. Ug gipahinabo ni Jehova nga Dios ang usa ka 

halalum nga pagkatulog kang Adan… (Genesis 2:20-21) 

 

Busa gipakatulog sa Dios si Adan…usa ka pasumbingay alang sa kamatayon. Ang 

pagminyo mao ang pagkamatay sa daan nga kaugalingon ug matawo pag-usab 

nga konektado sa uban. Kinahanglan nga mamatay kita sa kahakog ug matawo 

pag-usab aron ang atong prayoridad mao ang uban. 

 

“Dili lang ang inyong kaayohan ang inyong hunahunaon 

kondili ang kaayohan usab sa uban.” (Filipos 2:4) 

 

Kinahanglan natong praktison ang pagbuhat niana hangtod nga kini 

mahimong bahin sa atong kinaiyahan, usa ka butang nga atong maamgohan 

nga maayo alang kanato! Ug pinaagi sa pagkat-on unsaon pagpuyo uban sa 

atong pamilya, makakat-on kita unsaon pagkinabuhi alang sa uban diha sa 

atong mga eskwelahan, sa atong komunidad, ug sa katapusan alang sa 

tanang tawo – unya kita mahisama kang Jesus, “nga mihatag sa iyang 

kaugalingon ingon nga lukat alang sa tanan. …” (1 Timoteo 2:6) 

Busa, gikuha sa Dios ang gusok nga nanalipod sa kasingkasing ni Adan, 

nagpasabut nga kinahanglan niyang panalipdan ang iyang kasingkasing (ug 

siya ang iyang kasingkasing). Si Ellen White midugang usab niini: 

“Ang Dios mismo mihatag kang Adan ug isa ka kauban. 

Naghatag siya ug “kauban alang kaniya”—kauban nga 

angay alang kaniya—usa ka kauban nga angayan gayud 

nga iyang makauban, ug nga iyang makahiusa sa gugma 

ug simpatiya. Si Eba gilalang gikan sa usa ka gusok nga 

gikuha gikan sa kilid ni Adan, nga nagpasabot nga siya dili 

mukontrolar kaniya ingon nga ulo, ni pagyatak sa iyang 

mga tiil ingon nga usa ka ubos, apan sa pagbarug sa iyang 

kiliran ingon nga usa ka managsama, nga higugmaon ug 

panalipdan niya.” (PP 46.2) 

Unya si Adan nakakita kaniya ug unsa ang iyang gisulti? Gwapa kaayo siya! 
Hatagan ko niyag mga anak! Kini ang usa nga makatabang kanako sa 
pagtrabaho! Dili, siya nag-ingon niini: 

23 Ug si Adan miingon, “Kini karon mao ang bukog sa 

akong mga bukog, ug unod sa akong unod: siya 

paganganlan nga Babaye, kay gikuha siya gikan sa Lalake.” 

 

Usa sila ka unod. Si Adan mag atiman kaniya sama sa iyang pag-atiman sa iyang 

kaugalingon. Higugmaon ni Eba si Adan sama sa iyang paghigugma sa iyang 

kaugalingon. Sa ilang kaminyoon gihigot sila sa usa ka espiritu. 

Usa ka bahin sa tawo, bukog sa iyang bukog, ug unod sa 

iyang unod, siya mao ang iyang ikaduha nga kaugalingon, 

nga nagpakita sa suod nga panaghiusa ug sa 

mahigugmaong kasuod nga kinahanglan anaa niini nga 

relasyon. “Kay wala pay tawo nga nagdumot sa iyang 

kaugalingong unod; apan nag-alima ug nag-amuma niini.” 

Maga Taga-Efeso 5:29. “Busa ang lalaki magabiya sa iyang 

amahan ug sa iyang inahan, ug moipon sa iyang asawa; ug 

sila mahimong usa.” (PP 46.2) 

Wala gayoy tawo nga nagdumot sa iyang kaugalingong unod, apan nag-

alima ug nagmahal niini! Giisip ba nato ang atong asawa ingong atong 

kaugalingong unod? Nakita ba nato ang mga tawo nga nagputol sa ilang 

mga bukton o sa ilang mga bitiis ug nag-ingon “Dili na ko gusto nga mabuhi 

uban niining bahin sa lawas”? Dili… ug mao usab ang angay sa kaminyoon. 

Dugang pa, kini nga leksyon kinahanglan nga ipaabot sa dili pagputol sa 

bisan kinsa sa atong isigkatawo. Ang kaminyoon mao ang dapit kung aha 

makita nato ang mga prinsipyo sa pagsakripisyo sa kaugalingon diha sa 

pagpraktis, ug dayon atong masundog ang maong mga prinsipyo sa ubang 

mga bahin sa kinabuhi. Pinaagi sa pagkinabuhi alang sa uban, gisunod nato 

si Kristo nga atong ulo ug giunsa Niya pagkinabuhi alang sa tibuok 

tawhanong pamilya. 

…Si Kristo usab mao ang ulo sa simbahan, Siya Mismo ang 

manluluwas sa lawas. (Mga Taga-Efeso 5:23) 

Tungod sa taas nga pagtamod ug katuyoan sa Dios alang sa kaminyoon – 

kini mao ang panig-ingnan alang sa tanan nga uban nga mga relasyon – 

Gipanalipdan kini sa Dios aron ang mga konsiderasyon niini kinahanglang 

labaw sa tanang relasyon sa tawo, bisan nianang sa ginikanan-anak. Sa 

samang paagi, ang atong relasyon kang Kristo kinahanglang labaw sa tanan, 

bisan sa estado-lungso ranon. 

24 Busa ang usa ka lalaki mobiya sa iyang amahan ug sa 

iyang inahan, ug moipon sa iyang asawa: (Genesis 2:24) 

Gipaambit nako kini nga bersikulo sa akong Budhista nga estudyante kausa, 

ug nangutana siya ngano nga kinahanglan namong biyaan ang amahan ug 

inahan? Apan ang punto dili nga atong kalimtan ang atong mga ginikanan, 

kini mao ang mga konsiderasyon sa asawa o sa bana, ilang impluwesya, 

https://m.egwwritings.org/en/book/1965.59820#59820

kinahanglan labaw pa sa amahan o inahan. Ingon niana ka hinungdanon 

ang pagtan-aw sa Dios sa kaminyoon. Kinahanglang mag-ampo pag-ayo ang 

mga ginikanan sa dili pa sila mohatag ug tambag ngadto sa magtiayon, ug 

dili gayod angayng paluyahon ang kapikas sa ilang anak. Daghan kayo mig 

mga komedya sa English bahin sa pagdumot sa imong mga ugangan. Apan 

dili lamang kini sa kultura sa Kasadpan: parehas akong Thai nga lola ug 

akong amigo nga Hini pait nga gibasol ang pagtagad sa ilang mga bana 

mahitungod sa mga pulong sa ilang mga paryente kaysa sa pulong sa ilang 

asawa nga maoy hilabihan nga basolon ngadto sa ilang deborsyo. Busa 

himoa nga ang mga lalaki mahinumdom sa “pag-unong sa ilang mga 

asawa,” ug ang mga babaye sa pagtabang ug pagsuporta sa ilang mga bana. 

Kining kamahinungdanon sa relasyon sa kaminyoon kay sa ubang mga 

relasyon mao ang paagi nga gusto ni Jesus nga mahiuban sa Iyang 

simbahan. Gusto Niya nga ang Iyang simbahan makaamgo sa 

panginahanglan niini nga hingpit nga mahiusa uban Kaniya. Gusto niya nga 

kita makigminyo Kaniya ug makaamgo sa mga sangputanan sa kung unsa 

ang gipasabut niining – 1 unod, ayaw itugot nga ang tawo mabungkag – 

apan usab ang dakong himaya ug aktuwalisasyon nga naggikan sa usa ka 

matahum nga kaminyoon. Ang mga butang nga simbolo sa atong kanhing 

mga ginikanan dinhi sa kalibutan – ang mga pilosopo, ang mga negosyante, 

mga siyentista, ang mga influencer sa Instagram – kinahanglan natong 

biyaan sila sama sa atong pagbiya sa atong mga ginikanan, ug mahiusa kang 

Kristo. Kini wala magpasabot nga dili na gayod mamati kanila pag-usab! 

Apan nga ang relasyon kang Jesus mao ang pinakataas ug ang Iyang mga 

pag-atiman kinahanglan nga mag-una sa atong mga hunahuna, sama nga 

kita nag-una sa Iyang hunahuna. Ug ang nag-una sa Iyang hunahuna mao 

nga ang sala nga magalaglag sa Iyang mga anak ug nagpasakit Kaniya. 

Si Jesus naghimo ug seryoso nga pasalig kanato, ug Siya nangayo ug seryoso 

nga pasalig gikan kanato ngadto Kaniya. Siya miingon nga Siya moatiman 

kanato, apan kita makasalig ba kaniya? Kinahanglan kitang mohimog 

pagpili, kinahanglang mohimo kita ug “tawag nga paghukom.” 

Pinadayag 14:7 Nga nagaingon sa makusog nga tingog: 

Kahadloki ninyo ang Dios, ug ihatag ninyo kaniya ang 

himaya; kay ang takna sa iyang paghukom miabut na: ug 

simbaha siya nga nagbuhat sa langit, ug sa yuta, ug sa 

dagat, ug sa mga tuburan sa mga tubig”. 

Ang Dios nangulitawo sa katawhan sulod sa 6000 ka tuig, ug karon ang 

takna sa paghukom miabut na – unsay atong desisyon? Gusto sa Dios nga 

tan-awon nato ang atong relasyon uban Kaniya ug paghukom kung gusto 

ba nato nga mopuyo uban Kaniya sa kahangturan. Sa kahiladman sa atong 

kasingkasing, gusto ba nato nga mahiusa sa Dios ug mahimong bahin sa 

Iyang pamilya?  

Kung ato kining iparehas sa kaminyoon, kini unta sa babaye kung ang lalaki 

muhangyo kaniya sa pagminyo kaniya… paghatag ug seryoso nga kahadlok 

ug pagtahud sa sitwasyon, kay ang takna sa paghukom miabut na… 

muingon ba ka ug oo? Dawaton ba nimo kining tawhana alang sa 

kaminyoon? Natun-an na ba nimo ang iyang kinaiya aron mahibal-an nga 

siya lig-on ug matinuoron ug mabination ug malumo… “hangtod ang 

kamatayon magbulag kanato?” 

Hinungdan nga kung kita adunay bisan unsa nga pagduhaduha mahitungod 

kang Jesus, sila mogawas sa panahon sa krisis ug mopugong kanato sa 

pagpuyo uban Kaniya sa kahangturan. Busa seryosohon nato ang atong 

pagpangulitawo! 

3 Adlaw – Pagtuo sa mga Saad sa Kauban 

Ug si Adan miingon, “Kini mao karon ang bukog sa akong 

mga bukog, ug unod sa akong unod: siya paganganlan 

nga Babaye, tungod kay siya gikuha gikan sa Lalake. 

(Genesis 2:23) 

Si Adan ug Eba kinahanglang motuo sa Dios nga si Eba naggikan kang Adan. 

Ug sa dihang gisulti ni Adan kini nga mga pulong – “bukog sa akong bukog” 

– kini nagpasabut nga “Ako kang atimanon,” ug si Eba kinahanglan nga 

motuo nga buhaton kini ni Adan. 

Kanunay kitang mosaad og mga butang sa mga kasal. “Higugmaon ko ikaw 

hangtod sa hangtod. Anaa ko kanunay para nimo. Hunahunaon ko ikaw sa 

dili pa ako maghunahuna sa akong kaugalingon. Dili ko gayud ikaw 

pahilakon. Pakan-on ko ikaw kon ikaw magsakit, ug mohupay kanimo kung 

ikaw anaa sa kasakit. Dili ko gayod ikaw biyaan.” 

Naa ko sa usa ka kasal kausa kung aha usa ka lalaki ang nagsulti kanako nga 

mabiaybiayon, “Puro ra kana tanan estorya. Dili nimo masaad ang tanan. 

Nagtuo ka nga mahimo nimo karon, apan kung ang mga butang mahimong 

lisud, ang kamatuoran moabut.” Sakto ba siya? Kanunay nga ingon niini ang 

kahimtang, kon hunahunaon ang pila ka diborsyo. Ang Bibliya, sa usa ka 

diwa, nagsulti usab kanato nga dili mohimog mga saad ug panaad. 

Apan labaw sa tanan, akong mga igsoon, ayaw 

pagpanumpa, bisan tungod sa langit, o sa yuta, o sa bisan 

unsa nga lain nga panumpa, kondili himoa nga ang inyong 

mga “oo” mahimong oo u gang inyong “dili” mao ang dili, 

aron kamo dili mahulog ubos sa pagkahinukman sa silot. 

(Santiago 5:12) 

Sa akong hunahuna ang Bibliya walay bisan unsang mga pananglitan sa mga 

saad gikan sa bana ngadto sa asawa, o asawa ngadto sa bana, sama sa atong 

gibuhat sa modernong mga kasal. Morag kini nahimong nalimtan na kung 

unsa ang gipaabot sa matag bahin. Busa sayop ba ang pag-ingon nga 

buhaton nato ang mga butang para sa atong kapikas? 

Sa akong hunahuna dili. Apan kinahanglan natong hunahunaon pag-ayo ang 

atong gitanyag nga buhaton, ug dayon motuo nga ang Dios motabang 

kanato sa pagbuhat niini. Kung ang Dios nag-ingon, sa Mga Taga-Efeso 5, 

nga ang paghatag gibug-aton alang sa mga babaye mao ang “pagtahud ug 

pagpasakop sa ilang mga bana, ug alang sa mga lalaki sa paghigugma ug 

pagsakripisyo alang sa ilang mga asawa”(sama ni Kristo alang sa simbahan), 

nan sigurado nga hatagan kita sa Dios ug paagi sa pagbuhat sa ingon. Apan 

gusto nato ang mga espesipiko, ug busa giingon namo nga buhaton namo 

kini ug buhaton namo kana. Ang Dios naghatag ug espesipiko kang 

Abraham kung unsay Iyang buhaton alang kaniya: 

Ug gidala sa Dios si Abraham sa gawas, ug miingon siya: 

Tan-awa karon ang langit, ug isaysay ang mga bitoon, 

kong arang mo ba sila maisip: ug siya miingon kaniya: 

Maingon usab niana ang imong kaliwatan. 

Ug si Abraham mitoo kang Jehova; ug kini iyang giisip 

kaniya nga alang sa pagkamatarung (Genesis 15:4-5) 

Ang importante nga bahin dinhi mao nga si Abraham mituo sa Dios, ug 

kana naghimo kaniya nga matarung. 

Ang pagkamatarung nagabantay kaniya nga matul-id sa 

dalan. (Panultihon 13:6) 

Ang atong pagtuo sa mga saad sa atong kapikas, unsa ang iyang gitanyag 

nga buhaton ug nga mahimo niya kini sa Dios, maisip nga pagkamatarong 

kanato. Kinahanglang maningkamot kita sa sinsero nga pagtuo sa ilang 

gisulti. Kana nga pagtuo sa lain makapabilin kanato nga “matarong sa 

dalan;” kini mahimong usa ka bato ug kana nagpadayon sa kaminyoon nga 

lig-on. Kung kita motuo ug magseryoso sa mga pulong sa uban, sila sa ilang 

kaugalingon usab mas seryoso sa mga pulong nga ilang gisulti. 

Ug unsa man kon dili nila buhaton ang ilang giingon nga ilang buhaton? 

Kinahanglan ba ta maglagot? Kinahanglan ba mamadlong? Kinahanglan ba 

nga maninggit? Kinahanglan ba nga kita mudapat ug kamot? Kinahanglan ba 

nga makigbulag? Dili, kinahanglan natong hinumdoman kung aha gikan ang 

gahum sa kaminyoon, aha gikan ang gahum sa pagbuhat ug maayo – mao 

ang Dios. Busa kita kinahanglan nga mag ampo, ug kita kinahanglan nga 

mopaduol ngadto sa Iyang pulong, ug kita kinahanglan nga magbalaan sa 

atong mga kaugalingon. Kung “ang kaayo sa Dios modala sa tawo ngadto sa 

paghinulsol,” ang pagkamaayo sa kapikas makatultol sa uban sa paghinulsol 

usab. 

Busa atong hinumduman nga samtang adunay gahum sa “Akong buhaton” 

sa Dios – “Nagsaad ba ka nga atimanon nimo ang imong kapikas, sa sakit ug 

kahimsog?” “Akong buhaton.” Adunay parehas, lawom, ug labi ka 

maliputon nga gahum sa “Nagtuo ako” – “Nagtuo ka ba nga atimanon ka sa 

imong kapikas?” “Mituo ko.” Ug usahay, ang “Mituo ko” kinahanglan nga 

makatabang sa pagsuporta sa “Akong buhaton.” Ug atong hinumdoman 

ang gahom sa kasegurohan – kay ang kasegurohan sa relasyon ngadto sa 

Iyang Amahan maoy nakapahimo ni Jesus sa pagbuntog ni Satanas: “Ikaw 

ang akong hinigugmang Anak, nga ako nahimuot pag-ayo,” miingon ang 

Amahan. Ug sa ingon, ang nahisama kanato mao ang: 

“Ikaw ang akong minahal nga kapikas, nga akong gisaligan.” 

Ug sa pagbaton nianang kasegurohan nga higugmaon sa “atong ikaduhang 

kaugalingon,” ang atong matinumanong kauban, kita makagula ug 

makaatubang sa kalibotan ug sa tanang butang nga ibato ni Satanas kanato. 

Aleluya. 

4 Adlaw – Ang Balaanong Modelo sa Kaminyoon 

Kon ang balaang mga baruganan giila ug gisunod niini nga 

relasyon, ang kaminyoon usa ka panalangin; gibantayan 

niini ang kaputli ug kalipay sa katawhan, naghatag kini og 

sosyal nga mga panginahanglan sa tawo, pataason niini 

ang pisikal, intelektwal, ug moral nga kinaiya. (PP 46.3) 

Ang relasyon sa bana ug asawa mao ang panguna nga relasyon sa kalibutan 

sa tawo. Sa wala pa ang ginikanan-anak, igsoon nga babaye, magtutudlo-

estudyante, boss-empleyado – adunay bana-asawa. Pinaagi sa pagtan-aw 

sa bana ug asawa, ang tanang ubang mga tawo makakat-on ug mga leksiyon 

nga matun-an sa ilang ubang mga relasyon. Ang usa ka bata nga adunay 

maayong mga ginikanan nga naghigugmaay sa usag usa, ug maayo ang ilang 

kalihokan, labi nga makapuyo ug makapasibo sa kalibutan ng mga relasyon, 

tungod kay nakita niya ang usa ka himsog nga relasyon sa iyang mga 

ginikanan. 

Apan ang pangutana, kung ang ubang mga relasyon nahibalo sa relasyon sa 

bana-asawa, unsa ang angay nga modelo sa bana-asawa?  Ang 1 Corinto 

11:3 nagpatin-aw niini: 

Apan buot ko nga mahibaloan ninyo, nga ang ulo sa 

tagsatagsa ka lalake mao si Kristo; ug ang ulo sa babaye 

mao ang lalaki; ug ang ulo ni Kristo mao ang Dios. 

Kini nga bersikulo takus sa lawom nga pagpamalandong. Una, kini direkta 

nga nagtubag sa usa ka komplikado nga ideya – pagkaulo ug pagpasakop. 

Kon moingon ta nga ang lalaki maoy ulo sa babaye, daghan kanato ang 

makulbaan – ilabina ang mga babaye. Kana tungod kay ang mga tawo 

nakadungog sa pagkaulo ug naghunahuna sa gahum, pagmando, 

pagkontrol: “buhata ang akong gisulti!” Makahadlok kini, ang pagtugot sa 

usa ka lalaki nga modumala sa imong pamilya, labi na kung daghang mga 

babaye ang naghunahuna nga mas maalamon sila kaysa sa ilang bana (o 

mas nahibalo  kung unsa ang mas maayo alang sa mga bata kaysa sa ilang 

bana) ug naghunahuna nga sila ang mahimong ulo. 

Apan si Pablo, sa wala pa moingon nga ang lalaki mao ang ulo sa babaye, 

nag-ingon nga “ang ulo sa matag lalaki mao si Kristo”. Busa ang tawo 

kinahanglang magpasakop kang Jesus. Pinaagi sa iyang kaugalingong 

pagpasakop kay Jesus, ug ang pagkaulo ni Jesus sa iya, ang tawo nakahibalo 

kung sa unsa nga pamaagi niya kinahanglang matun-an ang pagkaulo 

ibabaw sa babaye, ug unsay gidahom gikan kaniya sa iyang pagpasakop. 

Ang usa ka babaye nga dili malipayon sa iyang bana kinahanglan nga mag-

ampo kanunay sa iyang ulo – si Jesus – sama sa usa ka customer nga 

nagreklamo bahin sa serbisyo pinaagi sa pag-ingon: “Gusto nako maestorya 

ang imong manedyer!” 

Apan dugang pa, sa unsa nga pamaagi nahibalo ang bisan kinsa nga unsay 

buot pasabaot nga anaa si Jesus isip usa ka ulo, o bisan kinsa ingon usa ka 

ulo? Nakiglambigit ba ako kang Jesus isip akong ulo sa hustong paagi? 

Aduna ba koy pakiglambigit sa tanan nga anaa sa ibabaw ug ubos kanako 

sa husto? Tungod kay adunay pagkaulo ug pagpasakop sa daghang bahin sa 

atong kinabuhi. Isip usa ka magtutudlo ako ang pangulo sa akong mga 

estudyante, apan kinahanglan nako nga musumiter sa akong superbisor. 

Musumiter ko sa mga pulis, apan ako (sama sa) usa ka ulo sa akong 

manghod nga babaye. Sakto ba nga ginabuhat nato atong mga tahas dinhi? 

Daghan kayo og nagka-lainlaing mga klase sa relasyon, labi gayod ka 

komplikado. Busa atong tan-awon ang kinatas-ang relasyon: 

Ang ulo ni Kristo mao ang Dios. 

Ang relasyon tali sa Amahan-Anak mao ang pundasyon nga relasyon. Sa 

kahangturan, sa wala pa mabuhat ang bisan unsang butang, sila usa sa 

Espiritu, nahibalo sa usag usa. Giunsa paggamit sa Amahan ang pagkaulo? 

Giunsa paggamit ni Kristo ang pagpasakop? Pulos tungod sa gugma ug 

pagsinabtanay sa usag usa, DILI GAYUD tungod sa puwersa. Ang Dios wala 

gadominar sa Iyang Anak. Siya nag-atiman sa Iyang Anak, ug sa paagi nga 

Iyang pag-atiman kang Jesus, si Jesus mao usab nga nag-atiman kanato, ug 

mao nga kita muatiman usab niadtong ubos kanato. Ug sa unsang paagi si 

Jesus nagpasakop? Ganahan Siya sa pagbuhat sa kabubut-on sa Iyang 

Amahan, sa pagkatinuod Siya ang representante sa Amahan – ang Iyang 

pulong. Kini tanan boluntaryo, ang tanan usa ka pag-agas sa panalangin 

gikan sa Dios nganhi kanato. 

Apan sa pagtalikod sa tanang gagmay nga mga 

representasyon, atong Makita ang Dios diha kang Jesus. Sa 

pagtan-aw kang Jesus atong makita nga kini mao ang 

himaya sa atong Dios sa paghatag. “Ako walay gibuhat 



28 
 

sa Akong Kaugalingon,” miingon si Kristo; “Ang buhi 

nga Amahan nagpadala Kanako, ug Ako nabuhi 

pinaagi sa Amahan.” “Wala Ko mangita sa Akong 

kaugalingong himaya,” kondili ang himaya Niya nga 

nagpadala Kanako. Juan 8:28; 6:57; 8:50; 7:18. Niini nga 

mga pulong gibutang ang dakung prinsipyo nga mao ang 

balaod sa kinabuhi alang sa uniberso. Ang tanang butang 

nadawat ni Kristo gikan sa Dios, apan Gikuha niya aron 

ihatag. Busa sa langitnong mga sawang, sa Iyang ministeryo 

alang sa tanang binuhat: pinaagi sa hinigugmang Anak, ang 

kinabuhi sa Amahan midagayday ngadto sa tanan; pinaagi sa 

Anak kini mibalik, sa pagdayeg ug malipayong pag-alagad, 

usa ka sulog sa gugma, ngadto sa dakong Tuboran sa tanan. 

Ug sa ingon pinaagi kang Kristo ang sirkito sa 

pagkamahinatagon hingpit, nga nagrepresentar sa kinaiya sa 

halangdon nga Maghahatag, ang balaod sa kinabuhi. (DA 

21.2) 

Busa isip mga lalaki, kita gitawag nga mahimong ulo sa panimalay. Atong 

tan-awon kon sa unsang paagi ang Dios nahimong ulo ni Kristo. Iyang 

gihatag ang “tanang butang” kang Kristo, gipanalipdan Siya, gipanalanginan 

Siya, gisuportahan Siya, mituo Kaniya, gipasidunggan Siya, gitugutan si 

Jesus nga magrepresentar Kaniya. 

Kay si Jesus nakadawat sa dungog ug himaya gikan sa Dios 

nga Amahan, sa diha nga miabut kaniya ang usa ka tingog 

gikan sa labing maayo nga himaya: “Kini mao ang akong 

Anak nga pinalangga, nga kaniya ako nahimuot pag-ayo.” 

(2 Pedro 1:17) 

Ug sa pagkausab sa dagway, sa dihang si Jesus gihimaya ug si Moises ug si 

Elias nanaog, ang Dios nga Amahan miingon: 

https://m.egwwritings.org/en/book/1965.53869#53869
https://m.egwwritings.org/en/book/1965.53677#53677
https://m.egwwritings.org/en/book/1965.53913#53913
https://m.egwwritings.org/en/book/1965.53742#53742

Kini mao ang akong Anak nga pinalangga: patalinghugi 

Siya. (Marcos 9:7) 

Kinsa ang atong gibati nga mas duol kanato, ang Dios o si Kristo? Si Jesus sa 

kinatibuk-an, tungod kay mas daghan pa ang atong nakita mahitungod 

Kaniya, ang Dios daw mas layo pa. Busa niini nga analohiya – ang Dios mao 

ang ulo ni Kristo ingon nga ang bana mao ang ulo sa asawa – ang Amahan 

katumbas sa bana, ug ang Anak katumbas sa asawa. Ug dili ba tinuod nga 

ang bata mobati nga mas suod sa ilang inahan kay sa ilang amahan? Oo, 

tungod kay ang mga bata naggugol og dugang nga panahon uban kaniya, 

siya anaa sa balay samtang ang amahan nagtrabaho, sila gipasuso niya, sila 

mas nakadungog sa iyang tingog. Busa ang mga bata motan-aw sa ilang 

mama aron Makita kon unsaon pagpakig-uban sa ilang amahan. Unsay 

relasyon ni mama kang papa? Atong kopyahon siya! Sama nga nagtan-aw 

kita kang Jesus aron makita kung giunsa Niya pagpakig-uban sa Dios, ug 

gikopya nato Siya. 

Sa ingon ang tanan nahisubay sa sumbanan nga gilatid, ug ang agos gikan 

sa Dios ngadto sa Anak ngadto sa lalaki ngadto sa babaye ngadto sa bata 

gipahimutang. Kini mao ang sumbanan nga gisulayan ni Satanas pag-agaw. 

Si Lucifer miingon nga gusto ako mahisama sa Labing Halangdon. Isaias 

14:12. Gusto niya nga mahimong amahan sama sa Dios (wala lang niya 

nakita ang tahas isip Amahan, nakita niya kini isip magmamando). Apan 

makamugna ba siya? Dili dili niya mahimo. Mao nga wala gayud siya 

kahibalo kung unsa ang mamumuno sa usa ka pamilya. Wala siya mahibalo 

kon unsa ang mahimong usa ka Amahan, ug naghunahuna lamang nga siya 

nahibalo. 

Sa pagkatinuod si Satanas gipasidunggan pag-ayo, apan gusto niya nga 

mahimong mas taas. Kini mahimong sama sa kamagulangang anak nga 

lalaki nga nagsulti sa ubang mga bata, ako sa tinuod sama sa amahan. Imo 

akong pasidunggan isip amahan, ug mas maayo nga adunay duha ka 

amahan. Ug nganong maminaw man kita kang mama, ubos man siya ni 

papa. Makita ba nato kung unsa kini ka makahilo? Dili ba kini makapalibog 

sa tibuok pamilya? 

Adunay usa ka misteryoso nga bersikulo sa 1 Corinto 11:10 nga nag-ingon 
niini: 

Tungod niini nga hinungdan ang babaye kinahanglan nga 

adunay gahum sa iyang ulo tungod sa mga manolonda. 

Ang mga manulonda kinahanglang makakat-on gikan sa tawhanong 

pamilya. Ang mga anghel dili makabaton ug mga anak. Ilang makita nga 

kung giunsa paghan-ay sa Dios ang tanan alang sa kaayohan sa uniberso. 

Ang mga alternatibo nga modelo sa pamilya dili maayo. Ug ang Dios 

nagtugot kanato sa pagdula niana sa katapusan sa panahon aron makita 

ang sangputanan. Bana-bana, polyamory (nga 3+ ka tawo nga nagminyo), 

nag-inusarang ginikanan (Naa koy ig-agaw nga bag-o lang miadto sa sperm 

bank aron makabaton og anak isip single mom, naay pagpili nga gipirmahan 

niya nga dili na makaila iyang anak kung kinsa ang amahan – bisag gipili niya 

kana nga amahan, pinaagi sa hulagway ug IQ), ang gobyerno nagpadako ug 

mga bata imbes pamilya, ug uban pa. Apan mahimo ba kini nga mga 

alternatibo nga mga modelo? 

Salamat sa Dios sa Iyang kaluoy ug grasya nga mahimo Niyang 

mapahimuslan bisan pa sa problema nga sitwasyon, apan kini nga mga 

pamilya mag-atubang ug dagkong mga kalisdanan. Adunay klaro nga mithi: 

lalaki ug babaye ubos ni Kristo. Sa mga Taga-Efeso 5:22-25 kini nagpatin-

aw: 

Mga asawa, magpasakop kamo sa inyong kaugalingong 

mga bana, ingon nga sa Ginoo. 

Kay ang bana mao ang ulo sa asawa, maingon nga si Kristo 

mao ang ulo sa iglesia, ug siya mao ang manluluwas sa 

lawas. 

Busa nga ang iglesia nagpasakop kang Kristo, ang mga 

asawa kinahanglan usab nga magpasakop sa ilang 

kaugalingong mga bana sa tanang butang. 

Mga bana, higugmaa ninyo ang inyong mga asawa, 

maingon nga si Kristo usab nahigugma sa iglesia, ug 

mihatag sa iyang kaugalingon alang niini… 

Ug sa ingon nga sa hilabihan nato nga pag-tuon sa relasyon tali ni Kristo ug 

sa Iyang simbahan, kinahanglan nga mas lig-on ang atong kaminyoon – ug 

mamahimo kitang labaw nga panalangin sa atong mga anak, sa atong mga 

paryente, ug sa komunidad sa atong palibut. Aleluya Amen. 

5 Adlaw – Ang Kaminyoon Ingong Bato sa Atong 
Sosyedad 

“Busa ang gihiusa sa Dios, dili pagbulagon sa tawo.” 

Sila [ang mga Pariseo] miingon kaniya [Jesus], “Nan ngano 

man nga nagsugo si Moises sa paghatag ug sulat sa 

panagbulag, ug ipahilayo siya?” 

Siya miingon kanila, “Moises tungod sa kagahi sa inyong 

mga kasingkasing mitugot kaninyo sa pagbulag sa 

inyong mga asawa: apan sukad sa sinugdanan dili ingon 

niana. (Mateo 19:6-8) 

Unsa ka importante ang kaminyoon? Kanunay natong ginapaubos kini sa 

karon nga panahon. Pero kon mangutana ta: Unsa ka importante ang 

pamilya? Dayon ang mga tawo moingon, “Oo kini tinuod, importante 

kaayo.” Apan dili ba ang kaminyoon maoy sentro sa pamilya? 

Giangkon nako nga gi-underestimate sab nako ang kaminyoon. Sayon ra 

kining buhaton kon ang mga tawo mag-date ug magbuwag kanunay. 

Mahimong sayon ang pagtan-aw sa kaminyoon isip usa lamang ka relasyon 

nga mahimong mahuman sa usa ka panagbulag. Sa nagtungha pa ko sa 

unibersidad nakig-date ko og usa ka babaye, ug naa mi sa naandan nga mga 

problema sa usa ka relasyon. Gusto ko nga mag-party, gusto niya mogahin 

ako og daghang oras uban niya. Nakalagot kini kanako. Ug unsay tambag sa 

akong amigo nako? “Biyai lang siya bro, dili nimo kinahanglan kana.” Ug kini 

nakahimo kaayo nako ug panabut. Ug nagbuwag mi… ug nakigbalik pag-

usab sa ulahi… ug nakig-buwag na pud, ug uban pa. 

Apan kini nagpabilin kanimo, kini nga mentalidad sa pag-undang kung ang 

mga butang mahimong lisod na. Sa pagputol sa usa ka tawo ug pagsunog sa 

usa ka tulay ingon nga paagi sa pag-atubang sa kahigawad. Apan dili ingon 

niana si Jesus. Ug dili ingon niana ang Iyang gusto nga kita mahimo, ug mao 

kana ang hinungdan nga gusto Niya nga mopuyo sa atong mga 

kasingkasing. 

Ang karaang mga Hudiyo dali usab nga makigdiborsyo. Gibati sa mga lalaki 

nga ilang katungod ang “pagsalikway” sa ilang mga asawa, sama sa pagano 

nga mga nasud sa ilang palibot. Dili pugson sa Dios kadtong mga magtiayon 

nga magpabilin, busa mihatag Siya og mga balaod sa diborsyo aron sa labing 

menos mahumok ang makadaot nga mga sangputanan sa deborsyo. Apan 

kini nga mga balaod ni Moises mahitungod sa diborsyo gihatag tungod sa 

ilang KAGAHI SA KASINGKASING (sama sa dili nato kinahanglan nga mga 

balaod nga nag-ingon nga dili pag-inom ug pagdrayb kung walay makainom 

og alcohol – kana nga balaod gihatag tungod sa atong kagahi sa kasingkasing 

sa paghigugma sa alcohol). Dili kadto mao ang sulundanon nga plano sa Dios 

alang kanila. Ug kining tanan nga nabungkag nga mga kaminyoon 

nagpasabut nga nabungkag nga mga pamilya, nga nagpahinabog grabe nga 

kagahi sa kasingkasing, ug ang bunga niini moabut sa iyang tugkaran – 

kaniadto ug karon. Ug unsa ang bunga? Disfunction sa katilingban. 

Akong nakita karon nga ang lig-on nga kaminyoon ug mga pamilya mao ang 

yawe sa seguridad, kaluwasan, ug kalig-on alang sa mga indibidwal mismo, 

alang sa mga bata, ug alang sa katilingban. Kon mabungkag ang mga 

kaminyoon, nagpasabot kini nga nagkadaghan ang nasamok ug dili lig-on nga 

mga tawo sa gawas ug sa palibot. Mao kana ang atong makita sa daghang 

kabus nga mga dapit sa America, kung asa halos tanang mga bata nagdagko 

sa guba ug abusadong mga panimalay, ug kini naghimo sa usa ka dili luwas 

nga palibot nga ilang madala uban nila ngadto sa pamaagi nila sa pagdumala 

sa gawas sa kalibutan. Kung walay gugma sa pamilya ug ang mga sakop sa 

pamilya nagpahimulos sa usag usa, nan nganong kinahanglan nga adunay 

bisan unsa nga gugma alang sa mga estranghero nga dili gani pamilya … 

nganong dili na lang sila pangawaton? 

Pananglitan, hapit 70% sa mga bata nga African-American nagdako nga 

adunay nag-inusarang ginikanan, kasagaran usa ka inahan. Buot ipasabot 

70% walay amahan. Ug nakita nato ang resulta niana sa makuyaw nga mga 

itom nga kasilinganan sa tibuok Amerika. Usa ka makahilo nga kultura sa mga 

lalaki kung asa ang labing gahi mao ang labing hinungdanon, ang kaaghop ug 

kalumo gisalikway, ug ang pagpatay ug kapintasan kasagaran sa lugar. 

Matag tuig samtang nagdako ko, akong naamgohan kung sa unsang paagi 

ang kalig-on sa kaminyoon sa akong mga ginikanan dili lamang ang 

pundasyon sa ilang kalampusan ug kalipay sa kinabuhi, apan ang ako usab. 

Ang ilang gugma lig-on, ug tungod niini ang ilang gugma kanako malig-on,  

nga maoy nagpugong kanakong lig-on ug maayo sa atubangan sa usa ka 

buang nga kalibutan. Si Satanas naningkamot sa pagdani kanato sa 

paghunahuna nga ang kaminyoon usa ka palas-anon, sama sa iyang 

pagpahunahuna kanato nga ang paghiusa kang Kristo usa ka palas-anon. 

Apan ang kaminyoon mao, uban sa Adlawng Igpapahulay, ang katapusang 

mga pagkupot gikan sa Tanaman sa Eden, sa wala pa ang sala ug pag-antus 

miabut sa atong kalibutan. Kini usa ka lasa sa walay katapusan. Diha kang 

Kristo, ang kaminyoon usa ka gamay nga Jerusalem, ang mga paril niini 

nagpugong sa daotang mga puwersa niining kalibotana. Kini usa ka 

santuwaryo, nga nagpaagay sa mga panalangin gikan sa Dios ngadto sa mga 

naglibot kanato. 

Ang usa ka lalaki ug usa ka babaye nagminyo ug nahimong usa ka unod. Ang 

diosnon nga magtiayon maoy kahayag sa kalibotan. Gipatuo nila ang mga 

tawo nga ang gugma tinuod ug posible, ug gikinahanglan kana tungod kay 

“ang Dios gugma.” 

14 Kamo mao ang kahayag sa kalibutan. Ang siyudad nga 

nahimutang sa bungtod dili matago. 

15 Ni ang mga tawo magdagkot ug lamparahan, ug ibutang 

kini sa ilalum sa taksanan, kondili sa ibabaw sa tangkawan; 

ug kini naghatag ug kahayag sa tanan nga anaa sa balay. 

16 Pasigaa ninyo ang inyong kahayag atubangan sa mga 

tawo, aron makita nila ang inyong maayong mga buhat, ug 

dayegon nila ang inyong Amahan nga atua sa langit. 

(Mateo 5:14-16) 

Ang usa ka maayo nga panag-uyon nga pamilya kung asa ang mga ginikanan 

ug mga anak naghigugmaay sa usag usa usa ka talagsaon nga kahayag sa 

kalibutan nga dili matago. Makita sa mga tawo kana nga pamilya ug ilang 

himayaon ang Dios. Tungod kay ang pagpadako sa mga bata sa atong 

kalibutan lisud kayo karon, kung kini gibuhat sa husto, kini usa ka milagro – 

kini makahimo sa usa ka gahi nga dili magtutuo nga maghunahuna pag-usab 

sa ebanghelyo. Busa padayon natong hinumdoman ang gugma: Gikan sa 

Dios ngari kanato, ug kanato ngadto sa mga naglibot kanato, ug, ilabina, sa 

balaan nga kaminyoon. 

Ug karon nagpabilin ang pagtoo, ang paglaum, ang 

gugma, kining tulo; apan ang labing daku niini mao ang 

gugma. (1 Corinto 13:13) 

Nalipay ko sa pagtambong sa kasal ni Enoch ug Julia sa 

sinugdanan sa 2023. Ang ilang kasal kay Indian kaayo ug 

Kristiyano kaayo. Gitratar ko nila isip pamilya, ug nakahigayon 

sa pag-apil sa tanang gimbuhaton sa pamilya – usa ka espesyal, 

makatagbaw, mabug-at nga kasinatian. 

 

Kada buntag ug gabii naningkamot mi nga maghimog mga 

debosyon isip usa ka pinalapad nga pamilya, sama namo nga 

perting bisiha. Si Enoch motugtog ug gitara ug manguna sa 

pagkanta. Ang mga kanta kay English, Hindi, ug Marathi. 

Daghan ang nag-awit ug nagsayaw niini nga kasal. 

 

Gihangyo ako ni Enoch nga maghimo ug 5 ka debosyonal, nga 

mao ang nakolekta dinhi. Wala nako sila buhata sama sa 

pagpaambit kanila sama sa pagsulat, ni ako nakaagi niining 

tanan. Bisan pa niana, usa ka panalangin nga si Enoch misulay 

sa pagtukod sa iyang kasal ug 

sa mga tigom sa pamilya 

tungod sa panalangin sa 

pulong sa Dios. 

 

Hinaot panalanginan sa Dios 

si Julia ug Enoch ug ang ilang 

kaugmaon nga magkauban. 

Ug hinaut nga ang Dios 

maghatag kanato ug mas 

malipayong kaminyoon 

niining kataposang mga 

panahon. 


